
GOVENE CUOMO ANONSE SIPO ADISYONEL BO KOTE OTORITE ELI LOKAL POU NOUVO PON KAP 
RANPLASE TAPPAN ZEE A 

 
Jodi a, Gouvènè Andrew M. Cuomo anonse plis sipò bò kote otorite eli nan Konte Westchester ak 
Rockland pou plan aktyèl pou konstriksyon yon nouvo pon kap ranplase Tappan Zee a. 
 
“Pandan nap kontinye fè yon dyalog pwodiktif ak kominote konsène yo nan Hudson Valley epi vanse ak 
plan nou yo pou konstrisyon yon pon ki pare pou transpò epi ki ofri plis sekirite, sipò pou yon nouvo pon 
kontinye ap ogmante,” te deklare Gouvènè Cuomo. “Olyede peye plis pou menm pon an, li lè pou 
envesti nan yon pon nèf ki pibon, ki pral kreye djòb, redwi blokis, epi bay rejyon an yon vre opsyon 
transpò.” 
 
“M sipòte plan Gouvènè a. Se yon pwojè enpòtan pou rejyon nou an, pas sèlman pou amelyore vwayaj 
men tou pou pote milye djòb bon kalite pou travayè lokal yo nan moman kote twòp moun ak goumen ak 
resesyon,” te deklare Majistra Yonkers la Mike Spano. 
 
“Mwen sipòte san rezèv pwopozisyon Gouvènè a pou yon nouvo pon Tappan Zee kap genyen vwa pou 
bis depi premye jou a, epi kap pare pou plis transpò an komen alavni,” te deklare Prezidan Konte  
Yonkers City a Chuck Lesnick. 
 
“Li klè, chwa ki pi saj la se yon nouvo pon, sa ki pral ede soulaje blokis, ofri chofè yo plis sekirite epi 
koute vwayajè mwens pase sa yo ta pral peye pou pote amelyorasyon nan ansyen pon an. Plan Gouvènè 
a se opsyon pi entelijan an pou satisfè bezwen alontèm ekonomi rejyonal ak sistèm transpò nou yo,” te 
di majistra White Plains lan Tom Roach. 
 
“Li pa fè sans pou nap gaspiye jete milya nan yon pon obsolèt ak yon dire vi limite. Se bon moman pou 
envesti nan yon nouvo pon pare pou transpò, ki ofri plis sekirite,epi ki pabap sèvi rejyon nou an epitou 
ranfòse ekonomi nou an alontèm. Se pou sa plan Gouvènè a se fason li pi bon, pi reyalis pou vanse,” te 
deklare Majistra New Rochelle la Noam Bramson. 

“Apre anpil ane pawòl san aksyon, mwen dakò ak Gouvènè a, kounye a li lè pou kontinye ak yon nouvo 
pon ki pral ofri plis sekirite ak mwens blokis, bay opsyon pou ajoute transpò piblik epi pral kreye milye 
djòb ki nenesè nan kominote nou an,” te deklare Majistra Mt. Vernon an Ernie Davis. 
 
“Tout vwayajè nan Konte Rockland konnen jan li difisil ak fristran pou depann sou pon obsolèt, 
sijchajeTappan Zee a, epi etandone reparasyon pon an ta pral koute preske menm kòb ak si ou te 
genyen yon nouvo pon, li klè plan Gouvènè a pou yon pon nèf, pare pou transpò ak vwa eksprès pou bis 
depi premye jou a se opsyon ki pi entelijan an,” te di Prezidan Lejislati Konte Rockland a Harriet Cornell. 
 
“Pa fè anyen se pa yon opsyon pou Tappan Zee a, epi li pa fè okenn sans pou kontinye ap depanse lajan 
moun kap peye toll nan yon pon obsolèt, sichaje Li lè pou n avanse ak plan Gouvènè a pou yon pon nèf, 
ki pi bon eki pral genyen vwa pou bis depi premye jou li ouvri epitou kap pare pou l jere bezwen transpò 
alavni," te di Manm Asanble a Kenneth Zebrowski. 
 
Nouyòkè ka wè opsyon toll, soumèt kesyon ak enkyetid yo sou pwojè a atravè www.NewNYBridge.com 
oubyen rele nimewo gratis sa, 855-TZBRIDGE. Sitwèb la montre tou videyo rankont kominotè yo ak yon 
bazdone tout dokiman ki kreye pandan 10 dènye lane yo sou Pon Tappan Zee a. Yon kont Twitter ouvri 
pou pwojè Tappan Zee, epi Nouyòkè ka resevwa mizajou lè yo swiv @NewNYBridge. 

